Supliches – 4a Domënia de Pasca Aaaa

Signur Gejú Crist,

te chires porsones che baia de te, che s’infida da cunté inant tüa buna noela.

Dëidesse da superé nosta fraidité y nosta pisima 

y dasse l’ardimënt da deventé tü testemoni cun döta nosta vita. 

Al’invocaziun „Signur, i gnun da te“ respognunse: „Deuresse l'üsc da gní te tüa vita.“
1. I periun por le dagní dla Dlijia.

Scinchi a tü credënc fidënza, entusiasm, de bunes idees y la forza de to Spirit Sant.
(chît) Signur, i gnun da te. – Deuresse l'üsc da gní te tüa vita.
2) I periun do vocaziuns.

Chërda jënt jona da se lascé ite tl’aventöra cun Gejú Crist 

y dëidesse da ti dé coraje y da ti sté dlungia. (chît) 

Signur, i gnun da te. –  Deuresse l'üsc da gní te tüa vita.
3) I periun por chi che se dá da fá por la pesc y che incunta incomprenjiun y sënn. 

Fá che tüa audanza de pesc y to invit da pordené ciafes cörs daverc pro i governanc dla tera.
(chît) Signur, i gnun da te. – Deuresse l'üsc da gní te tüa vita.
4) I periun por la jënt che patësc la fan y la meseria por gauja de veres y catastrofes.

No lascé che la jënt se desdrüjes instëssa cun veres y le sfrutamënt esageré dla tera.
(chît) Signur, i gnun da te. – Deuresse l'üsc da gní te tüa vita.
5) En chisc dis recordunse san Florian.

Scínchesse so spirit de solidarité cun sü compagns y so coraje y süa desponibilité da porté aiüt.
(chît) Signur, i gnun da te. – Deuresse l'üsc da gní te tüa vita.
6) En chësta domënia dles vocaziuns periunse dantadöt por chi defunc 

che á dediché süa vita deplëgn al'incundaziun y al sorvisc dl rëgn de Di.

Lasci passé por to üsc ite, tla vita che tö i as impormetü.
(chît) Signur, i gnun da te. – Deuresse l'üsc da gní te tüa vita.
Bel Dî,

to Fi Gejú Crist é sté ite por nos cun döta süa vita, 

por ch’i ciafunse pro te pastöra y vita en abondanza. 

Benedësc le sorvisc dla Dlijia 

y mët les cualités y les facultés de vigni credënt a porté früt.

Por Gejú Crist, nosc fre y Signur. Amen. 
ACLAMAZIUNS POR LE KYRIE
Signur Gejú Crist, tö nes chërdes da incundé le vangele y da porté l'amur de Dî tl monn







Kyrie eleison / Signur, pieté! 
Signur Gejú Crist, tö es le bun famëi, le tru, la verité y la vita







Christe eleison / Crist, pieté!
Signur Gejú Crist, tö nes dëides da porté nosta crusc, da te gní do y testemonié tüa ressoreziun







Kyrie eleison / Signur, pieté! 
